
Løgtingið

Løgtingsmál nr. x/2009: Uppskot til løgtingslóg um broyting í løgtingslóg um

Fólkayvirlit

Uppskot

til

løgtingslóg um broyting í løgtingslóg um fólkayvirlit

§ 1.

“Í løgtingslóg nr. 41 frá 8. mai 2007 um fólkayvirlit verður gjørd henda broyting:
§ 21, stk. 4 verður orðað soleiðis: ”Stk. 4. Persónar, ið eru starvsettir undir danska statinum og sendir í uttanríkistænastu, ella eru útsendir í trúboðaravirksemi, í manngóðum arbeiði ella framhaldsnámi, verða hóast stk. 1 ongantíð skrásettir sum fluttir av landinum, sbr. tó § 22, stk. 1. Landsstýrismaður kann í kunngerð áseta nærri reglur.”

§ 2.

Henda lóg kemur í gildi á ólavsøku

2009.

Viðmerkingar

Mangir føroyingar eru útsendir í ørindum. Sjómenn kunnu virka stóran part av árinum ymsastaðni í verðini, men teir verða roknaðir til heimafólkið í skrásetingarhøpi. Á sama hátt verða fólk í uttanríkistænastu roknað at vera heimafólk eftir lógini um fólkayvirlit.

Við uppskotinum verður skarin av heimafólki víðkaður til at fevna um føroyingar ítrúboðara- manngóðum arbeiði. 

Tørvurin er stórur á hesum, tí hesi fólk eru ofta í stórum vanda fyri at vera verjuleys. Samanborið við fólk, ið fara at arbeiða ella lesa í øðrum londum ella giftast uttanlands, so verða hesi í trúboðara- manngóðum arbeiði vanliga hvørki fevnd av heilsu- og trygdarskipanum í útlandinum ella her heima.

Spurningurin er fyrr reistur sum tingmál 85/2008.

Hetta uppskotið leggur seg nær uppat broytingaruppkskoti hjá teimum Bjørt Samuelsen og Heina O. Heinesen, sum í minnilutaáliti søgdu:

“

Broytingin skal tryggja korini hjá útsendum fólki, teimum ið varðveita tilknýti sítt til

arbeiðsmarknað, familju og annað í Føroyum, men í avmarkað tíðarskeið verða send av landinum at gera humanitert arbeiði, trúboðaravirksemi, framhaldandi útbúgving, ið krevur sernám, ella á annan hátt mugu av landinum uttan tó at verða integrerað í fremmandan arbeiðsmarknað ella varandi at hava búsett seg uttanlands. Dømi um hetta eru fólk í reyðakrossarbeiði og arbeiði fyri felagsskapir so sum “Læknar uttan landamørk,” fólk útsend av føroyskum kirkjum og samkomum í trúboðara- og hjálparvirksemi og læknar, ella aðrir fakbólkar, ið hava tørv á serligum framhaldsnámi.
Broytingin víðkar skaran av fólki frá bert at fevna um fólk í tænastu hjá danska statinum, til eisini at fevna um fólk í tænastu hjá landinum ella føroyskum stovnum og felagsskapum. 

Talan er sjálvsagt ikki um neyvar allýsingar, tí veruleikin er so fjølbroyttur á hesum øki. Heldur verður kunngerðarheimild ásett soleiðis, at landsstýrismaður, grundað á royndir við umsitingini av regluni, kann lýsa hugtøkini nærri samsvarandi lýsta endamálinum. 

Eingin broyting verður gjørd í mun til onnur Norðurlond; flytingar Norðurlanda millum verða framvegis viðgjørdar eftir § 22, t.v.s. at møguleikin at verða standandi í fólkayvirlitinum bert fevnir um útsend uttan fyri Norðurlondini.
“

Helst er stórur meiriluti á løgtingi fyri uppskotinum, tí eisini hini í rættarnevndini søgdu: 

“

Rættarnevndin hevur viðgjørt teir trupulleikar, sum teir føroysku trúboðararnir hava her í Føroyum, orsakað av teirra trúboðaravirksemi í útlandinum.
Nakrir av hesum trupulleikum eru í sambandi við: Sjúkraviðgerðir, undirvísingartilfar á føroyskum, hjálpartól, heilsukanningar, sjúkrakassaviðurskifti, tryggingar og ferðatryggingar, sjúkrajournal, pensjónsviðurskifti, barsilspengar, skattaviðurskifti, telefonpengar, koyrikort, ferðastuðul heim til Føroyar v.m., og hesir trupulleikar eru í teimum einstøku viðurskiftunum galdandi fyri vaksin og børn.
Harafturat er tað neyðugt, at vit hava eina skipan og leiðreglur fyri, hvør mannagongdin skal verða, um føroyskir trúboðarar, ið stundum virka í “ófriðaligum” londum, verða tiknir til fanga. Her er millum annað neyðugt við tøttum samskifti
“

